
Yolŋu maṉḏa gan marrtjin bala-a-a-a 
wäŋalil ga gäŋalnydja maṉḏa marrtjin 
gapu ga ŋatha Ŋamaw' ga yothuw, yurr 
ŋathany ŋunhi murraŋan.

Bala ŋayi Ŋamay' waŋan maṉdany 
bitjarr,

“Maṉḏa nhuma bala marrtji ḏiltjilil, ga 
buma nhuma dhu limurruŋ warraga', ga 
ŋarrany dhu ga nhina yothuw.”

“Ma',” bitjarr maṉḏa.

Bala maṉḏa martjin.

Nhäma maṉḏa gunga ga dharrwa 
dharpa mala. Ga ŋayiny waŋan marra 
yindiny yolŋuny, “Ŋarrany dhuwal dhu 
ŋorran, bili yaka ŋarra dhuwal ga nhäma 
warraga'.”

Ga ŋayiny waŋan dhakal yindiny Yolŋu,

“Yaka nhe dhu ŋorra dhuwanna ŋali dhu 
nhäman,”

Bitjarr ŋayi nhanukal waŋan.

Bala maṉḏa marrtjin bala nhäman 
warraga'.

Ga warraga'ŋur marraŋur gan gorruŋal 
yindi bäpi.

Maṉḏa gan marrtjiny wawun, yakan 
maṉḏa marrtji dhäparŋ mala nhäma ŋula 
nhakuny.

Bala ŋayiny marra yindiy nhämany 
bala waŋa dhakal yindiwalnydja, 
“Buwa dhakal yindi, bäpi ga gorrum 
warraga'ŋur!”

Bala ŋayiny nhäman,

bala yan waṉḏirra balan dharpa dharrwa 
gan dhärran mala.

Ga ŋayiny marra yindiynydja märram 
yindin dharpa bala buman ŋanya.

Bala maṉḏany marrtji buma dharrwa 
warraga' bathilila.

Bala maṉḏa gäŋala wäŋalila Ŋama'wala.

